
Begitoe lekas mendenger kabar Commissaris politie jang baroe soedah dateng, moesoeh-moesoehnja Tan Tjo Lat lantes goenaken ini koetika bagoes aken bèbèr segala kaboesoekannja itoe Wijkmeester, hingga soerat boedek jang ditrima oleh de Stijf, aken toetoerken kadjahatannja Tan Tjo Lat, ada poeloean banjaknja. Ini comimissaris politie, jang blon kena pengaroeh dari kanan kiri, djadi merasa heran sekali koetika membatja itoe soerat-soerat jang moeat toedoean-toedoean begitoe heibat hingga ia moelai pasang mata aken selidikin lakoenja itoe Wijkmeester jang, menoeroet itoe soerat-soerat boedek, ada djadi soember dari segala kaboesoekan di kampoeng Tionghoa.

Salah satoe prijaie, iapoenja sobat rapet, jang perna diminta katerangan oleh itoe commissaris politie, soedah boeka ini resia
pada Tan Tjo Lat jang tadinja tida mendoesin dirinja ditjoerigaken. Kemaren sore dengen tergoepoeh-goepoeh ia ketemoeken itoe commissaris di roemahnja aken menanja apa betoel ia ada trima soerat-soerat kaleng jang memboesoekin padanja.

„Sablon saja menjaoet“, saoet de Stijf, „saja ingin taoe lebih doeloe, dari mana Wijkmeester dapet itoe katerangan jang saja

